
དྷརྨ་སྤྲོ་སྒར་སྐབས་ཀྱི་ཁ་ཐུན། 

 
 
 
 
 
 
 
 
 
 
 
  

༆དྷརྨ་སྤྲོ་སྒར་སྐབས་སྔ་དགོང་གཉིས་ཀྱི་ 
 ཁ་ཐུན་ཕྤྲོགས་བསྒྲིགས་ 

བཞུགས་སྤྲོ།། 

 

 

སེམས་དྤྲོན་རིག་པའི་སྤེལ་ཁང། 
 





དྷརྨ་སྤྲོ་སྒར་སྐབས་ཀྱི་ཁ་ཐུན། 

1 
 

༄༅། །ཨོཾཿ སྣང་སྲིད་རྣམ་དག་རང་བཞིན་ལྷུན་གྲུབ་
པའི། །བཀྲ་ཤིས་ཕྱོགས་བཅུའི་ཞིང་ན་བཞུགས་པ་ཡི། ། 
སངས་རྒྱས་ཆོས་དང་དགེ་འདུན་འཕགས་པའི་ཚོགས། །ཀུན་
ལ་ཕྱག་འཚལ་བདག་ཅག་བཀྲ་ཤིས་ཤོག །སྒྲོན་མེའི་རྒྱལ་པོ་
རྩལ་བརྟན་དོན་གྲུབ་དགོངས། །བྱམས་པའི་རྒྱན་དཔལ་དགེ་
གྲགས་དཔལ་དམ་པ། །ཀུན་ལ་དགོངས་པ་རྒྱ་ཆེར་གྲགས་པ་
ཅན། །ལྷུན་པོ་ལྟར་འཕགས་རྩལ་གྲགས་དཔལ་དང་ནི། ། 
སེམས་ཅན་ཐམས་ཅད་ལ་དགོངས་གྲགས་པའི་དཔལ། །ཡིད་
ཚིམ་མཛད་པ་རྩལ་རབ་གྲགས་དཔལ་ཏེ། །མཚན་ཙམ་ཐོས་
པས་བཀྲ་ཤིས་དཔལ་འཕེལ་བ། །བདེ་བར་གཤེགས་པ་བརྒྱད་
ལ་ཕྱག་འཚལ་ལོ། །འཇམ་དཔལ་གཞོན་ནུ་དཔལ་ལྡན་རྡོ་རྗེ་
འཛིན། །སྤྱན་རས་གཟིགས་དབང་མགོན་པོ་བྱམས་པའི་
དཔལ། །ས་ཡི་སྙིང་པོ་སྒྲིབ་པ་རྣམ་པར་སེལ། །ནམ་མཁའི་
སྙིང་པོ་འཕགས་མཆོག་ཀུན་ཏུ་བཟང་། །ཨུཏྤལ་རྡོ་རྗེ་པད་
དཀར་ཀླུ་ཤིང་དང་། །ནོར་བུ་ཟླ་བ་རལ་གྲི་ཉི་མ་ཡི། །ཕྱག་

མཚན་ལེགས་བསྣམས་བཀྲ་ཤིས་དཔལ་གི་མཆོག །བྱང་ཆུབ་
སེམས་དཔའ་བརྒྱད་ལ་ཕྱག་འཚལ་ལོ། །རིན་ཆེན་གདུགས་
མཆོག་བཀྲ་ཤིས་གསེར་གི་ཉ། །འདོད་འབྱུང་བུམ་བཟང་ཡིད་
འོང་ཀ་མ་ལ། །སྙན་གྲགས་དུང་དང་ཕུན་ཚོགས་དཔལ་བེ་འུ།། 
མི་ནུབ་རྒྱལ་མཚན་དབང་བསྒྱུར་འཁོར་ལོ་སྟེ། །རིན་ཆེན་
རྟགས་མཆོག་བརྒྱད་ཀྱི་ཕྱག་མཚན་ཅན། །ཕྱོགས་དུས་རྒྱལ་
བ་མཆོད་ཅིང་དགྱེས་བསྐྱེད་མ། །སྒེག་སོགས་ངོ་བོ་དྲན་པས་
དཔལ་སྤེལ་བའི། །བཀྲ་ཤིས་ལྷ་མོ་བརྒྱད་ལ་ཕྱག་འཚལ་
ལོ། །ཚངས་པ་ཆེན་པོ་བདེ་འབྱུང་སྲེད་མེད་བུ། །མིག་སྟོང་ལྡན་
དང་རྒྱལ་པོ་ཡུལ་འཁོར་སྲུང་། །འཕགས་སྐྱེས་པོ་དང་ཀླུ་
དབང་མིག་མི་བཟང་། །རྣམ་ཐོས་སྲས་ཏེ་ལྷ་རྫས་འཁོར་ལོ་
དང་། །ཏྲི་ཤུ་ལ་དང་མདུང་ཐུང་རྡོ་རྗེ་ཅན། །པི་ཝང་རལ་གྲི་
མཆོད་རྟེན་རྒྱལ་མཚན་འཛིན། །ས་གསུམ་གནས་སུ་དགེ་
ལེགས་བཀྲ་ཤིས་སྤེལ། །འཇིག་རྟེན་སྐྱོང་བ་བརྒྱད་ལ་ཕྱག་
འཚལ་ལོ། །བདག་ཅག་དེང་འདིར་བྱ་བ་རྩོམ་པ་ལ། །གེགས་

དང་ཉེ་བར་འཚེ་བ་ཀུན་ཞི་ནས། །འདོད་དོན་དཔལ་འཕེལ་
བསམ་དོན་ཡིད་བཞིན་འགྲུབ། །བཀྲ་ཤིས་བདེ་ལེགས་ཕུན་
སུམ་ཚོགས་པར་ཤོག ། 

ཟབ་ལམ་སྔོན་འགྲྲོ་ཤིན་ཏུ་བསྡུས་པ་བཞུགས་སོ།། 
འདིར་ཟབ་ལམ་བསྐྱེད་རྫོགས་ཉམས་ལེན་མཐའ་དག་གི་སྔོན་དུ་འགྲྲོ་བའི་ཆོ་ག་རྒྱས་བསྡུས་གཉིས་ཀ་

བློ་ཡིས་མ་ལྕོགས་པའི་རིགས་ལ་ཤིན་ཏུ་བསྡུས་པ་ཉམས་སུ་ལེན་ཚུལ་འདི་ལྟར། ཐོ་རང་མལ་ནས་

ལངས་མ་ཐག་ཤེས་ན་རླུང་རོ་བསལ་ཞིང་ངག་བྱིན་བརླབ་བྱ། མི་ཤེས་ན་དེ་མ་ཐག་སྐད་དབྱངས་སྙན་

པོས།   ཨོཾ་ཨ་ཨཱ། ཨི་ཨཱི། ཨུ་ཨཱུ། རྀ་རཱྀ། ལྀ་ལཱྀ། ཨེ་ཨཻ། ཨོ་ཨཽ། 
ཨཾ་ཨཱཿ ཀ་ཁ་ག་གྷ་ང་། ཙ་ཚ་ཛ་ཛྷ་ཉ། ཊ་ཋ་ཌ་ཌྷ་ཎ། ཏ་ཐ་ད་དྷ་ན། 
པ་ཕ་བ་བྷ་མ། ཡ་ར་ལ་ཝ། ཤ་ཥ་ས་ཧ་ཀྵཿ སཱ་ཧཱ། །ཨོཾ་ཡེ་དྷརྨཱ་ཧེ་
ཏུ་པྲ་བྷ་ཝཱ་ཧེ་ཏུནྟེ་ཥནྟ་ཐཱ་ག་ཏོ་ཧྱ་ཝ་དཏ། ཏེ་ཥཱཉྩ་ཡོ་ནི་རོ་དྷ་ཨེ་ཝཾ་
བཱ་དཱི་མཧཱ་ཤྲ་མ་ཎ་ཡེ་སྭཱ་ཧཱ། ཞེས་ལན་གསུམ་བཟླ། བླ་མ་མཁྱེན་ནོ། །བླ་མ་
མཁྱེན་ནོ། །བླ་མ་མཁྱེན་ནོ། །དལ་འབྱོར་རྙེད་དཀའ་ཤེས་པར་བྱིན་
གིས་རློབས། །འཆི་བ་མི་རྟག་དྲན་པར་བྱིན་གིས་རློབས། །རྒྱུ་
འབྲས་ཡིད་ཆེས་སྐྱེ་བར་བྱིན་གིས་རློབས། །འཁོར་བའི་ཉེས་

དམིགས་ཤེས་པར་བྱིན་གིས་རློབས། །ཐར་པའི་ཕན་ཡོན་མཐོང་
བར་བྱིན་གིས་རློབས། །བློ་སྣ་ཆོས་ལ་བསྒྱུར་བར་བྱིན་གིས་
རློབས། །གཉིས་པ་ཐུན་མིན་སྔོན་འགྲྲོ་ལ་བཞི་ཡོད་པའི་དང་པོ་ལ། སྐྱབས་ཡུལ་ཚོགས་ཞིང་གསལ་གདབ་པ་

ནི།  མདུན་མཁར་རང་སྣང་དག་པའི་ཞིང་ཁམས་དབུས། །སེང་ཁྲི་
པདྨ་ཟླ་ཉིའི་གདན་སྟེང་དུ། །དཔལ་ལྡན་རྩ་བའི་བླ་མ་རྡོ་རྗེ་འཆང་། ། 
སྐྱབས་ཡུལ་ཀུན་འདུས་ངོ་བོར་བཞུགས་པར་འགྱུར། །སྐྱབས་སུ་འགྲྲོ་བ་ནི། 
སྐྱབས་གནས་དཀོན་མཆོག་གསུམ་དང་རྩ་བ་གསུམ། །སྐུ་གསུམ་
རང་རིག་ངོ་བོ་བླ་མ་ལ། །བདག་དང་མཐའ་ཡས་མ་གྱུར་འགྲྲོ་བ་
ཀུན། །བྱང་ཆུབ་སྙིང་པོའི་བར་དུ་སྐྱབས་སུ་མཆི། །སེམས་བསྐྱེད་པ་ནི། མ་
དག་རིགས་དྲུག་སྒྱུ་མའི་གྲྲོང་ཁྱེར་དུ། །རང་སྣང་འཁྲུལ་པས་
བསླུས་པའི་སེམས་ཅན་རྣམས། །ཡང་དག་རྫོགས་པའི་སངས་རྒྱས་
ལ་འགོད་ཕྱིར། །སྨོན་འཇུག་བླ་མེད་བྱང་ཆུབ་སེམས་བསྐྱེད་དོ།། 
ཚོགས་བསགས་ཡན་ལག་བདུན་པ་ནི། རང་ལུས་དཔག་མེད་མཁའ་མཉམ་སེམས་
ཅན་བཅས། །དཔལ་ལྡན་བླ་མར་གུས་པས་ཕྱག་འཚལ་ལོ། ། 
བདག་གཞན་ལུས་དང་ལོངས་སྤྱོད་མཆོད་པ་འབུལ། །ཐོག་མེད་

ནས་བསགས་སྡིག་ལྟུང་མ་ལུས་བཤགས། །དུས་གསུམ་དགེ་
ཚོགས་ཀུན་ལ་རྗེས་ཡི་རངས། །ཟབ་དང་རྒྱ་ཆེའི་ཆོས་འཁོར་
བསྐོར་བར་བསྐུལ། །མྱ་ངན་མི་འདའ་བཞུགས་པར་གསོལ་བ་
འདེབས། །དགེ་ཚོགས་བླ་མེད་བྱང་ཆུབ་ཐོབ་ཕྱིར་བསྔོ། །ཚོགས་ཞིང་བསྡུ་

བ་ནི། སྐྱབས་ཡུལ་འོད་ཞུ་རང་ལ་ཐིམ་པར་འགྱུར། ། 
 

རྡོར་སེམས་བསྒོམ་བཟླས། 
རང་གི་སྤྱི་བོར་པད་ཟླའི་སྟེང་།  །ཧཱུཾ་ལས་བླ་མ་རྡོ་རྗེ་སེམས།  ། 
ཞལ་གཅིག་ཕྱག་གཉིས་སྐུ་མདོག་དཀར། །རྡོ་རྗེ་དྲིལ་འཛིན་ཡུམ་
ལ་འཁྱུད། །ཐུགས་ཀར་ཧཱུཾ་མཐར་སྔགས་ཀྱིས་བསྐོར། །སྐུ་གསུང་
ཐུགས་དང་ཡེ་ཤེས་ཀྱི། །བདུད་རྩི་རྣམ་བཞི་ཆུ་བོའི་རྒྱུན། །སྦྱོར་
མཚམས་ནས་བབས་སྤྱི་བོར་ཞུགས། །ལུས་ཀྱི་ནང་ཀུན་བཀྲུ་ཞིང་
སྦྱང་། །ནད་གདོན་སྡིག་སྒྲིབ་མ་ལུས་པ། །ཐམས་ཅད་བྱང་ཞིང་
དག་པར་གྱུར།   །ཨོཾ་བཛྲ་སཏྭ་ས་མ་ཡ།    མ་ནུ་པཱ་ལ་ཡ། བཛྲ་
སཏྭ་ཏྭེ་ནོ་པ་ཏིཥྛ། ཌི་ཌྷོ་མེ་བྷ་བ། སུ་ཏོ་ཥྱོ་མེ་བྷ་བ། སུ་པོཥྱོ་མེ་བྷ་བ། 

ཨ་ནུ་རཀྟོ་མེ་བྷ་བ། སརྦ་སིདྡྷི་མྤེ་པྲ་ཡཙྪ། སརྦ་ཀརྨ་སུ་ཙ་མེ་ཙིཏྟཾ་ཤྲྤེ་
ཡཿཀུ་རུ་ཧཱུཾ། ཧ་ཧ་ཧ་ཧ་ཧོཿ བྷ་ག་ཝན་སརྦ་ཏ་ཐཱ་ག་ཏ་བཛྲ་མཱ་མེ་
མུཉྩ། བཛྲི་བྷ་བ། མཧཱ་ས་མ་ཡ་སཏྭ་ཨཱཿ  ཞེས་ཡིག་བརྒྱ་མི་ཤེས་ན་མཚན་སྔགས།   
ཨོཾ་བཛྲ་སཏྭ་ཧཱུཾ། ཞེས་ཅི་ནུས་བཟླས་མཐར། རྡོར་སེམས་འོད་ཞུ་རང་ལ་
ཐིམ། །ཞེས་རང་སེམས་དང་གཉིས་མེད་དུ་བཞག་གོ ། 

 
                          མནྜལ། 
གོང་གི་ཚོགས་བསགས་དེས་འཐུས་ཤིང་འོན་ཀྱང་ལོགས་སུ་འབུལ་བར་སྤྲོ་ན། སྒྲུབ་པའི་མནྜལ་ཚོགས་ཞིང་

གསལ་འདབ་པ་ནི། རང་མདུན་ནམ་མཁར་རིན་ཆེན་ས་གཞིའི་དཀྱིལ། ། 
རི་རབ་སེང་ཁྲི་པདྨ་ཟླ་ཉིའི་སྟེང་། །རྩ་བའི་བླ་མ་རིགས་བདག་རྡོ་
རྗེ་འཆང་། །རྒྱལ་བ་རྒྱ་མཚོའི་ངོ་བོར་བཞུགས་པར་གྱུར། །ཞེས་ཞིང་

ཁམས་ཐམས་ཅད་སྐུ་ལ་སྣང་ཞིང་སྐུ་ཡིས་ཞིང་ཁམས་ཡོངས་ལ་ཁྱབ་པའམ། ཉི་མ་དང་ཉི་མའི་ཟེར་བཞིན་སངས་

རྒྱས་བྱང་སེམས་ཐམས་ཅད་བླ་མའི་རོལ་པར་ཤེས་པའམ། ཐམས་ཅད་བླ་མ་དབྱེར་མེད་ཀུན་འདུས་ཀྱི་ངོ་བོར་

བཞུགས་པ་གང་རུང་བློ་ནུས་དང་བསྟུན་གསལ་འདབ། མཆོད་པའི་མནྜལ་འབུལ་བ་ནི། གླིང་བཞི་རི་
རབ་ཉི་ཟླ་བྱེ་བ་བརྒྱ། །ནང་བཅུད་མཐོ་རིས་འདོད་ཡོན་ལྷ་མིའི་

ཚོགས། །སྐུ་གསུམ་རྒྱལ་བའི་ཞིང་ཁམས་མ་ལུས་པ། །མོས་
པའི་བློ་ཡིས་རྒྱལ་བ་རྣམས་ལ་འབུལ། །བདག་དང་འགྲྲོ་ཀུན་
ཚོགས་གཉིས་ཡོངས་རྫོགས་ཤོག །གུ་རུ་ཨི་དམ་རཏྣ་མནྜ་ལ་ཀཾ་
ནིརྱ་ཏ་ཡཱ་མི།  ཞེས་དམིགས་པ་དང་ལག་པའི་ཕྱག་རྒྱ་བཅས་ཏེ་ཕུལ་ཡང་རུང་ཞིང་མནྜལ་དངོས་སུ་

ཡོད་ན་ཚོམ་བུ་བདུན་བྱའོ། །གྲངས་ཇི་ཙམ་འདོད་པ་གསོག་མཐར། ཚོགས་ཞིང་འོད་ཞུ་རང་ལ་
ཐིམ་པར་གྱུར། ། 
 

བླ་མའི་རྣལ་འབྱོར། 
སྟོང་པའི་ངང་ལས་སྐད་ཅིག་གིས། །རང་ལུས་རྡོ་རྗེ་ཕག་མོའི་སྐུ། ། 
སྣང་སྟོང་བར་སྣང་འཇའ་མཚོན་བཞིན། །གསལ་བའི་སྤྱི་བོར་སེང་
གེའི་ཁྲི། །པདྨ་ཟླ་ཉི་བརྩེགས་པའི་སྟེང་། །རྩ་བའི་བླ་མ་རྡོ་རྗེ་
འཆང་། །གང་ཐུགས་འགྱུར་མེད་བདེ་བའི་གདངས། །རང་འོད་
ཡུམ་དང་མཉམ་པར་རོལ། །ཀུན་བཟང་རྡོ་རྗེ་འཆང་ལ་སོགས། ། 
ཡོངས་རྫོགས་བརྒྱུད་པའི་བླ་མ་དང་། །རྩ་གསུམ་རྒྱལ་བ་རབ་
འབྱམས་ཚོགས། །དབྱེར་མེད་ཐུགས་ཀྱི་ངོ་བོར་འདྲེས། །ཁྱབ་

བདག་སྐུ་བཞི་ཡེ་ཤེས་ལྔའི། །བདག་ཉིད་ཅན་དུ་བཞུགས་པར་
གྱུར། །ཅེས་རང་ལུས་རྡོ་རྗེ་ཕག་མོ་སྐུ་མདོག་དམར་མོ་ཞལ་གཅིག་ཕྱག་གཉིས་གཡས་གྲི་གུག་གཡོན་ཐོད་ཁྲག་

ཐོད་སྐམ་ལྔའི་དབུ་རྒྱན་མི་མགོ་རློན་པ་ལྔ་བཅུའི་དོ་ཤལ་ཕྱག་རྒྱ་ལྔས་བརྒྱན་པ་གྲུ་མོ་གཡོན་ན་ཁ་ཊཾ་ཞབས་གཡས་

བསྐུམ་གཡོན་བརྐྱང་པད་ཉི་བཾ་རོའི་སྟེང་ན་བཞུགས་པའི་སྤྱི་བོར་བླ་མ་རྡོ་རྗེ་འཆང་སྐུ་མདོག་དམར་མོ་ཡུམ་ལ་འཁྱུད་པ་

ཞིག་ཏུ་གསལ་བཏབ་ལ། གསོལ་བ་འདེབས་པ་ནི། སངས་རྒྱས་ཀུན་འདུས་རྩ་བའི་བླ་མ་
ལ། །མོས་གུས་གདུང་བ་དྲག་པོས་གསོལ་བ་འདེབས། །སེམས་
ཉིད་རང་ངོ་ཤེས་པར་བྱིན་གིས་རློབས། །གང་ཤར་ཆོས་སྐུར་གྲྲོལ་
བར་བྱིན་གིས་རློབས། །མཆོག་གི་དངོས་གྲུབ་ཐོབ་པར་བྱིན་གིས་
རློབས། །ཞེས་མོས་གུས་དྲག་པོས་གསོལ་འདེབས་འདི་ཉིད་ཁོ་ན་གྲངས་གསོག་པའམ། ཡང་ན་མཚན་སྔགས་

བཟླ་བ་བླ་མའི་རྣལ་འབྱོར་སྤྱི་ལུགས་བཞིན་འདིར་ཡང་། ཨོཾ་བཛྲ་གུ་རུ་ཌཱ་ཀི་ནི་སིདྡྷི་ཧཱུཾ། ཞེས་

མ་ཡེངས་པར་ཅི་ནུས་བཟླའོ། །དབང་བཞི་བླང་བ་ནི། བླ་མའི་གནས་བཞིར་འབྲུ་བཞི་
ལས། །འོད་འཕྲོས་རང་གི་གནས་བཞིར་ཐིམ། །དབང་བཞི་ཐོབ་
ཅིང་སྒྲིབ་བཞི་དག །སྐུ་བཞི་ཐོབ་པར་བྱིན་གིས་རློབས། །བསྡུ་རིམ་ནི། 
མཐར་ནི་བླ་མ་དགྱེས་འཛུམ་བཅས། །འོད་དུ་ཞུ་ནས་རང་ལ་ཐིམ། ། 
བླ་མའི་ཐུགས་དང་རང་གི་སེམས། །གཉིས་མེད་མ་བཅོས་ངང་ལ་

བཞག །དགེ་རྩ་བསྔོ་བ་ནི། དགེ་བ་འདི་ཡིས་མྱུར་དུ་བདག །དཔལ་ལྡན་
བླ་མ་འགྲུབ་གྱུར་ནས། །འགྲྲོ་བ་གཅིག་ཀྱང་མ་ལུས་པ། །དེ་ཡི་ས་
ལ་འགོད་པར་ཤོག །སྨོན་ལམ་ནི། ཀུན་བཟང་རྡོ་རྗེ་འཆང་ཆེན་མན་ཆད་
ནས། །དྲིན་ཅན་རྩ་བའི་བླ་མ་ཡན་ཆད་ཀྱིས། ། འགྲྲོ་བའི་དོན་དུ་
སྨོན་ལམ་གང་བཏབ་པ། །དེ་དག་ཐམས་ཅད་བདག་གིས་འགྲུབ་
པར་ཤོག །ཤིས་བརྗོད་ནི། བསླུ་མེད་དཀོན་མཆོག་གསུམ་གི་བཀྲ་ཤིས་
ཤོག །རྩ་གསུམ་ལྷ་ཚོགས་རྣམས་ཀྱི་བཀྲ་ཤིས་ཤོག །རྒྱལ་བའི་སྐུ་
གསུང་ཐུགས་ཀྱི་བཀྲ་ཤིས་ཤོག །བསྟན་པ་ཡུན་རིང་གནས་པའི་
བཀྲ་ཤིས་ཤོག །བསྔོ་སྨོན་རིགས་གང་ཤེས་འདོན། མི་ཤེས་ན་དེ་ཙམ་གིས་ཆོག་གོ །ཞེས་པ་འདི་ནི་

མཁན་མིང་འཛིན་པ་འཇིགས་མེད་ཆོས་ཀྱི་གྲགས་པས་གནམ་ལོ་ལྕགས་མོ་ཡོས་ལོ་རང་ཟླ་༢་པའི་ཚེས་བཅོ་ལྔའི་ཉིན་

ཤར་ཕྱོགས་པདྨ་དགའ་ཚལ་གི་ཡུལ་གྲུར་མི་མང་ལ་ཁྲིད་འདེབས་པའི་ཐུན་མཚམས་སུ་བྲིས་པ་དགེའོ།།    །། 

༄༅།    །ཐོག་མར་བླ་མ་སྐྱབས་ཡུལ་ཀུན་འདུས་སུ་ཤེས་པའི་སྒོ་ནས་སྐྱབས་སུ་འགྲྲོ་བ་ནི།     མ་
ནམ་མཁའ་དང་མཉམ་པའི་སེམས་ཅན་ཐམས་ཅད་བླ་མ་སངས་
རྒྱས་ཆོས་ཀྱི་སྐུ་ལ་སྐྱབས་སུ་མཆིའོ།   །མ་ནམ་མཁའ་དང་
མཉམ་པའི་སེམས་ཅན་ཐམས་ཅད་བླ་མ་ལོངས་སྤྱོད་རྫོགས་པའི་
སྐུ་ལ་སྐྱབས་སུ་མཆིའོ།   །མ་ནམ་མཁའ་དང་མཉམ་པའི་
སེམས་ཅན་ཐམས་ཅད་བླ་མ་ཐུགས་རྗེ་སྤྲུལ་པའི་སྐུ་ལ་སྐྱབས་སུ་
མཆིའོ།  །མ་ནམ་མཁའ་དང་མཉམ་པའི་སེམས་ཅན་ཐམས་ཅད་
བླ་མ་སངས་རྒྱས་རིན་པོ་ཆེ་ལ་སྐྱབས་སུ་མཆིའོ། །ཕུན་སུམ་
ཚོགས་པ་རྒྱ་མཚོའི་རྣམ་རོལ་གིས། །ཡིད་ཅན་ཀུན་ལ་ཕན་
བདེའི་མཆོག་སྦྱིན་མཁན། །ཚེ་དཔག་མེད་པའི་སྲས་ཀྱི་ཐུ་བོ་པ།། 
འཇིག་རྟེན་དབང་ཕྱུག་ཞབས་ལ་གསོལ་བ་འདེབས། །ཤམྦྷ་ལ་
ཡི་རྒྱལ་ཁབ་སེངྒེའི་ཁྲིར། །དཔལ་ལྡན་རྒྱུད་ཀྱི་རྒྱས་འགྲེལ་བྱེད་
པ་པོ།  །ཟས་གཙང་སྲས་ཀྱི་ལུང་བསྟན་པད་དཀར་འཛིན། ། 
རིགས་ལྡན་དབང་པོ་གཉིས་པར་གསོལ་བ་འདེབས། །བོད་
འབངས་ཀུན་ལ་ཐུགས་རྗེའི་དབང་འགྱུར་པས། །ཐུབ་པའི་རིང་

ལུགས་ལྷ་མིས་མཆོད་པའི་སྲོལ། །དང་པོར་གཏོད་པའི་བཀའ་
དྲིན་ཟླ་མེད་པ། །སྤྲུལ་པའི་ཆོས་ཀྱི་རྒྱལ་པོར་གསོལ་བ་
འདེབས། །ཟབ་མོ་ལྟ་བས་ཞི་བའི་མཚོར་འཁྲུངས་ཤིང་། །ཟབ་
རྒྱས་ཆོས་ཕུང་བྱེ་བའི་ཆུ་ཀླུང་གིས། །གདོང་དམར་ཅན་གི་ནང་
གི་གདུང་སེལ་མཁན།  །ཤཱནྟ་རཀྵི་ཏ་ལ་གསོལ་བ་འདེབས། ། 
ཕྱི་ནང་ཤེས་བྱའི་འཛིན་མ་མ་ལུས་པར།  །མི་བརྗེད་གཟུངས་ཀྱི་
འཁོར་ལོར་ལེགས་སྒྱུར་བས། །ཕས་ཀྱི་རྒོལ་བའི་ཕྱོགས་ལས་
རྣམ་རྒྱལ་བའི། །པཎ་ཆེན་ན་རོ་ཏ་པར་གསོལ་བ་འདེབས། །དུས་
གསུམ་རྒྱལ་བ་ཀུན་གི་འཕྲིན་ལས་པར། །རྫོགས་པའི་སངས་
རྒྱས་ཉིད་ཀྱིས་ལུང་བསྟན་པའི། །ཤཱནྟིའི་རི་བོར་དག་པའི་བསམ་
གཏན་པ། །རྗེ་བཙུན་ཟླ་འོད་གཞོན་ནུར་གསོལ་བ་འདེབས། ། 
གངས་རིའི་མགུལ་དུ་རྡོ་རྗེ་གདན་བཀོད་ལ། །གྲུབ་པ་སངས་
རྒྱས་སྟོང་གི་རྣམ་རོལ་བ། །ལུས་ཅན་དཔྱིད་ཀྱི་སྐལ་བ་བཟང་
མཛད་པ། །འགྲྲོ་བའི་མགོན་པོ་འབྲུག་པར་གསོལ་བ་འདེབས། ། 
ཤར་ཕྱོགས་མངོན་པར་དགའ་བའི་ཞིང་ཁམས་སུ། །སྒྱུ་འཕྲུལ་རྡོ་

རྗེའི་སྣང་བ་རབ་འབྱམས་རྩེར། །བྱང་ཆུབ་སྤྱོད་པ་རྒྱ་མཚོ་སྟོན་
བྱེད་པའི། །སྣང་བ་རྡུལ་བྲལ་སེམས་དཔར་གསོལ་བ་འདེབས། ། 
བརྒྱད་ཁྲི་བཞི་སྟོང་ཆོས་ཀྱི་སྒོར་སྦས་པ། །ཀུན་དགའ་དཔལ་
འབྱོར་སྐལ་བཟང་གདུལ་བྱ་ལ། །ཅི་དགར་འགྱེད་པའི་མཚུངས་
མེད་ལོ་ཙཱ་བ། །རྒྱལ་བ་ཀུན་གི་དབང་པོར་གསོལ་བ་འདེབས། ། 
ལྷོ་ཕྱོགས་ནོར་འཛིན་ཆོས་ཀྱིས་སྐྱོང་བའི་དབང་། །མ་སྨད་
གྲགས་པའི་གཏེར་གྱུར་སྙིགས་དུས་འདིར། །ཡང་དག་ལམ་གི་
ས་མཁན་མཆོག་གཅིག་པུ། །གོང་མ་གྲུབ་པའི་རྗེ་བོར་གསོལ་བ་
འདེབས། །འཇམ་མགོན་ཞབས་ཟུང་ཉིན་མོའི་ཁུ་བ་ལ། །ལན་
བརྒྱར་འཐུང་པའི་པདྨ་དཀར་པོའི་འཕྲེང་། །དྲེགས་ལྡན་ཀུན་གི་
རལ་པའི་རྒྱན་གྱུར་པའི། །མཚུངས་མེད་བླ་མ་མཆོག་དེར་
གསོལ་བ་འདེབས། །སྔོན་བྱོན་རྒྱལ་བ་ཀུན་གི་སྤྲུལ་པའི་གཞི། ། 
མ་བྱོན་རྒྱལ་བ་རྣམས་ཀྱི་འབྱུང་ཁུངས་བ། །ད་ལྟའི་སྐྱོབ་པ་དག་
དང་དབྱེར་མེད་པའི།། ཆོས་ཀྱི་རྒྱལ་པོའི་ཞབས་པད་བརྟན་གྱུར་
ཅིག། ༈ འཇིག་རྟེན་དབང་ཕྱུག་ཐུགས་རྗེའི་རླབས་འཕྲེང་

དབུས། །རྒྱལ་ཀུན་མཁྱེན་བརྩེའི་འདབ་སྟོང་རྒྱས་པ་ལ། །ཕན་
བདེའི་དྲི་བསུང་ཅི་ཡང་སྤྲོ་བའི་གཉེན། །ངག་དབང་རྣམ་རྒྱལ་
ཞབས་ལ་གསོལ་བ་འདེབས། །མཁྱེན་པས་མ་རིག་མུན་པའི་
ཚོགས་འཇོམས་ཤིང་། །བརྩེ་བས་གཞན་དོན་ཡལ་བར་མི་འདོར་
བར། །ནུས་པས་བདུད་དཔུང་འཇོམས་བྱེད་ལྷ་ཡི་ལྷ། །ངག་
དབང་རྣམ་རྒྱལ་ཞབས་ལ་གསོལ་བ་འདེབས། །ཁམས་གསུམ་
སེམས་ཅན་འཁོར་བ་ལས་སྒྲོལ་ཕྱིར། །འཆི་མེད་རྡོ་རྗེའི་སྐུ་
མཆོག་རབ་བརྙེས་ནས། །ཕྲིན་ལས་རྣམ་བཞིས་འགྲྲོ་བའི་དོན་
མཛད་པའི། །ཇི་སྲིད་འཚོ་ཞིང་གཞེས་པར་གྱུར་ཅིག་གུ ། 
ཞེས༌གང༌མང༌བགྲང༌། དེ༌ནས། དེ༌ལྟར༌གསོལ༌བ༌བཏབ༌པའི༌མཐུ༌སྟོབས༌ཀྱིས།། 
 བདག༌དང༌མཐའ༌ཡས༌འགྲྲོ༌བ༌མ༌ལུས༌པ། །མགོན༌ཁྱོད༌ 
མཉེས༌བྱས༌གང༌གི༌རིང༌ལུགས༌ཀྱིས། །རྫོགས༌པའི༌བྱང༌ཆུབ༌ 
མྱུར༌དུ༌ཐོབ༌གྱུར༌ཅིག །བླ༌མ༌སྐུ༌ཁམས༌བཟང༌བར༌གསོལ༌བ༌ 
འདེབས། །མཆོག༌ཏུ༌སྐུ༌ཚེ༌རིང༌བར༌གསོལ༌བ༌འདེབས། །འཕྲིན༌
ལས༌དར༌ཤིང༌རྒྱས༌པར༌གསོལ༌བ༌འདེབས། །བླ༌མ༌དང༌འབྲལ༌

བ༌མེད༌པར༌བྱིན༌གིས༌རློབས། །སྐྱེ༌བ༌ཀུན༌ཏུ༌ཡང༌དག༌བླ༌མ༌ 
དང༌། །འབྲལ༌མེད༌ཆོས༌ཀྱི༌དཔལ༌ལ༌ལོངས༌སྤྱོད༌ཅིང༌། །ས༌དང༌
ལམ༌གི༌ཡོན༌ཏན༌རབ༌རྫོགས༌ཏེ། །རྡོ༌རྗེ༌འཆང༌གི༌གོ༌འཕང༌མྱུར༌
ཐོབ༌ཤོག། ༈  ཧཱུཾཿ ཨོ་རྒྱན་ཡུལ་གི་ནུབ་བྱང་མཚམས། །པདྨ་
གེ་སར་སྡོང་པོ་ལ། །ཡ་མཚན་མཆོག་གི་དངོས་གྲུབ་བརྙེས། ། 
པདྨ་འབྱུང་གནས་ཞེས་སུ་གྲགས། །འཁོར་དུ་མཁའ་འགྲྲོ་མང་
པོས་བསྐོར། །ཁྱེད་ཀྱི་རྗེས་སུ་བདག་བསྒྲུབ་ཀྱིས། །བྱིན་གིས་
བརླབ་ཕྱིར་གཤེགས་སུ་གསོལ། །གུ་རུ་པདྨ་སིདྡྷི་ཧཱུཾ། །ཞེས་གྲངས་ཅི་ནུས་

བསགས་པའི་མཐར།  ཨེ༌མ༌ཧོ། མཚོ་དབུས་གེ་སར་པདྨའི་སྡོང་པོ་ལ། །སྐུ་
ལྔ་ཡེ་ཤེས་ལྷུན་གིས་གྲུབ་པའི་ལྷ། རང་བྱུང་ཆེན་པོ་པདྨ་ཡབ་
ཡུམ་ནི། །མཁའ་འགྲྲོའི་སྤྲིན་ཕུང་འཁྲིགས་ལ་གསོལ་བ་
འདེབས། །བསམ་པ་མྱུར་དུ་འགྲུབ་པར་བྱིན་གིས་རློབས། །ལས་
ངན་སྤྱད་པའི་རྣམ་སྨིན་མཐུས་བསྐྱེད་པའི། །ནད་གདོན་བར་ཆད་
དམག་འཁྲུག་མུ་གེའི་ཚོགས། །ཁྱོད་ཞལ་དྲན་པའི་མོད་ལ་ཟད་
བྱེད་པའི། །ཞལ་བཞེས་སྙིང་ནས་བསྐུལ་ལོ་ཨུ་རྒྱན་རྗེ། །བསམ་

པ་མྱུར་དུ་འགྲུབ་པར་བྱིན་གིས་རློབས། །དད་དང་ཚུལ་ཁྲིམས་
གཏོང་ལ་གོམས་པ་དང་། །ཐོས་པས་རྒྱུད་གྲྲོལ་ཁྲེལ་ཡོད་ངོ་ཚ་
ཤེས། །ཤེས་རབ་ཕུན་སུམ་ཚོགས་པའི་ནོར་བདུན་པོ། །སེམས་
ཅན་ཀུན་གི་རྒྱུད་ལ་རབ་ཞུགས་ནས། །འཇིག་རྟེན་བདེ་སྐྱིད་ལྡན་
པར་དབུགས་འབྱིན་མཛོད། །བསམ་པ་མྱུར་དུ་འགྲུབ་པར་བྱིན་
གིས་རློབས། །གང་ལ་ནད་དང་སྡུག་བསྔལ་མི་འདོད་རྐྱེན། ། 
འབྱུང་པོའི་གདོན་དང་རྒྱལ་པོའི་ཆད་པ་དང་། །མེ་ཆུ་གཅན་
གཟན་ལམ་འཕྲང་འཇིགས་པ་དང། །ཚེ་ཡི་ཕ་མཐར་ཐུག་པའི་
གནས་སྐབས་ཀུན། །སྐྱབས་གནས་རེ་ས་གཞན་དུ་མ་མཆིས་
པས། །ཐུགས་རྗེས་ཟུངས་ཤིག་གུ་རུ་ཨོ་རྒྱན་རྗེ། །བསམ་པ་མྱུར་
དུ་འགྲུབ་པར་བྱིན་གིས་རློབས། ། ༈ ཨོ་རྒྱན་རིན་པོ་ཆེ་ལ་
གསོལ་བ་འདེབས། །འགལ་རྐྱེན་བར་ཆད་མི་འབྱུང་ཞིང་། ། 
མཐུན་རྐྱེན་བསམ་པ་འགྲུབ་པ་དང་། །མཆོག་དང་ཐུན་མོང་
དངོས་གྲུབ་སྩོལ། ། 

སྐྱབས་འགྲྲོ་ཉམས་སུ་ལེན་ཚུལ། 
༉ གལ་ཏེ་རང་རེ་རྣམས་དཀོན་མཆོག་གསུམ་གི་ལམ་ཉམས་སུ་ལེན་པར་སྤྲོ་ན་ཐོག་མར་འདི་ལྟར་བྱ་སྟེ། སེམས་
ཅན་ཐམས་ཅད་ཀྱི་དོན་དུ་རྒྱལ་བ་རྫོགས་པའི་སངས་རྒྱས་ཀྱི་གོ་
འཕང་རིན་པོ་ཆེ་ཅི་ནས་ཀྱང་ཐོབ་པར་བྱ། དེའི་ཆེད་དུ་ལམ་ཟབ་མོ་
སྐྱབས་འགྲྲོའི་ལམ་ལ་འཇུག་པར་བྱའོ། །ཞེས་པའི་ཀུན་སློང་སེམས་བསྐྱེད་པ་སྔོན་དུ་བཏང་

ནས། སྐྱབས་ཡུལ་ཚོགས་ཞིང་གསལ་འདེབས་པ་ནི། མདུན་གི་ནམ་མཁར་བླ་མ་རྒྱལ་བ་
སྲས་དང་སློབ་མར་བཅས་པ་ཐམས་ཅད་མངོན་སུམ་དུ་བཞུགས་
པར་གྱུར། ལན་གསུམ། དེ་ནས། དད་པ་རྒྱ་མཚོས་བདག་གི་ལུས་ལོངས་
སྤྱོད། །ཞིང་ཁམས་རྒྱ་མཚོ་མ་ལུས་ཁྱབ་པའི་སྤྲིན། །མཆོད་པ་རྒྱ་
མཚོར་དམིགས་ནས་འབུལ་ལགས་ཀྱི། །ཐུགས་རྗེ་རྒྱ་མཚོས་
དགོངས་ནས་བཞེས་སུ་གསོལ། །ཞེས་མཆོད་ནས། སྟོན་པ་བླ་མེད་སངས་
རྒྱས་རིན་པོ་ཆེ། །སྐྱོབ་པ་བླ་མེད་དམ་ཆོས་རིན་པོ་ཆེ། །འདྲེན་པ་བླ་
མེད་དགེ་འདུན་རིན་པོ་ཆེ། །སྐྱབས་གནས་དཀོན་མཆོག་གསུམ་ལ་
ཕྱག་འཚལ་བསྟོད། །ཅེས་བསྟོད་ནས། མདུན་གི་ཚོགས་ཞིང་ལ་དམིགས་ཏེ། བདག་དང་
འགྲྲོ་བ་ནམ་མཁའི་མཐའ་དང་མཉམ་པའི་སེམས་ཅན་ཐམས་ཅད། 

དུས་འདི་ནས་བཟུང་སྟེ་ཇི་སྲིད་བྱང་ཆུབ་སྙིང་པོ་མ་ཐོབ་ཀྱི་བར་དུ། 
སྐྱིད་སྡུག་ལེགས་ཉེས་ཅི་བྱུང་ཡང་སྐྱབས་གནས་རེ་ས་དཀོན་
མཆོག་ལས་གཞན་དུ་མི་འཚོལ། དཀོན་མཆོག་མཁྱེན་དཀོན་
མཆོག་མཁྱེན། ཐུགས་རྗེ་གཟིགས་ཤིག་ཐུགས་རྗེ་གཟིགས་ཤིག་
སྐུ་གསུང་ཐུགས་ཀྱི་བྱིན་གིས་བརླབ་ཏུ་གསོལ། ལུས་ངག་ཡིད་
གསུམ་སྨིན་པར་མཛད་དུ་གསོལ། ཐུགས་ཡིད་གཅིག་ཏུ་འདྲེ་བར་
བྱིན་གིས་བརླབ་ཏུ་གསོལ། མཆོག་དང་ཐུན་མོང་གི་དངོས་གྲུབ་མ་
ལུས་པ་བདག་ལ་བསྩལ་དུ་གསོལ། ཕྱག་རྒྱ་ཆེན་པོ་མཆོག་གི་
དངོས་གྲུབ་ཚེ་འདི་ཉིད་ལ་ཐོབ་པར་མཛད་དུ་གསོལ། ཞེས་གསོལ་བ་བཏབ་

ནས། བླ་མ་དང་སངས་རྒྱས་ལ་ལམ་སྟོན་པའི་སྟོན་པ་ཡིན་སྙམ་པ་དང་། ཆོས་ལ་ལམ་དངོས་ཡིན་སྙམ་པ་དང་། དགེ་

འདུན་ལ་ལམ་བསྒྲུབ་པའི་ཟླ་གྲྲོགས་སུ་ཞུ་བར་འདོད་པའི་བསམ་པས། བླ་མ་ལ་སྐྱབས་སུ་
མཆིའོ། །སངས་རྒྱས་ལ་སྐྱབས་སུ་མཆིའོ། །ཆོས་ལ་སྐྱབས་སུ་
མཆིའོ། །དགེ་འདུན་ལ་སྐྱབས་སུ་མཆིའོ།  །ཞེས་གྲངས་གང་མང་གསོག་རྗེས་འདོད་དོན་

གསོལ་བ་ནི།  མཐར་བླ་མ་དང་དཀོན་མཆོག་རིན་པོ་ཆེ་རྣམ་པ་གསུམ་ལ་
བདག་ཕྱག་འཚལ་ཞིང་སྐྱབས་སུ་མཆིའོ། །ཁྱེད་རྣམས་ཀྱིས་བདག་

གི་རྒྱུད་བྱིན་གིས་བརླབ་ཏུ་གསོལ། བློ་ཆོས་སུ་འགྲྲོ་བར་བྱིན་གིས་
བརླབ་ཏུ་གསོལ། ཆོས་ལམ་དུ་ལོངས་པར་བྱིན་གིས་བརླབ་ཏུ་
གསོལ། ལམ་འཁྲུལ་པ་བསལ་བར་བྱིན་གིས་བརླབ་ཏུ་གསོལ། 
འཁྲུལ་པ་ཡེ་ཤེས་སུ་འཆར་བར་བྱིན་གིས་བརླབ་ཏུ་གསོལ། བློ་ལ་
ཆོས་མིན་གི་རྣམ་པར་རྟོག་པ་སྐད་ཅིག་ཙམ་ཡང་མི་སྐྱེ་བར་བྱིན་
གིས་བརླབ་ཏུ་གསོལ། བྱམས་སྙིང་རྗེ་བྱང་ཆུབ་ཀྱི་སེམས་བཅོས་
མིན་རྒྱུད་ལ་སྐྱེ་བར་བྱིན་གིས་བརླབ་ཏུ་གསོལ། བདག་མེད་རྟོགས་
པའི་ཤེས་རབ་ཁྱད་པར་ཅན་རྒྱུད་ལ་སྐྱེ་བར་བྱིན་གིས་བརླབ་ཏུ་
གསོལ། མྱུར་དུ་རྣམ་པ་ཐམས་ཅད་མཁྱེན་པ་རྫོགས་པའི་སངས་
རྒྱས་ཀྱི་གོ་འཕང་རིན་པོ་ཆེ་འཐོབ་པར་བྱིན་གིས་བརླབ་ཏུ་གསོལ། 
ཞེས་བླ་མ་དང་དཀོན་མཆོག་ལ་མ་གུས་པ་སོགས་ཕྱིན་ཅི་ལོག་གི་
བློ་སྣང་མཐའ་དག་འགག་པ་དང་། གུས་པ་སོགས་ཕྱིན་ཅི་མ་ལོག་
པའི་བློ་སྣང་ཐམས་ཅད་བདེ་བླག་ཏུ་སྐྱེ་བ་དང་། ཕྱི་ནང་གི་བར་ཆད་
ཐམས་ཅད་ཉེ་བར་ཞི་བར་བྱིན་གིས་བརླབ་ཏུ་གསོལ། སྔོན་གི་ལས་
དང་འཕྲལ་གི་རྐྱེན་ངན་པ་ཐམས་ཅད་ཞི་བ་དང་། ལན་ཆགས་དང་

བུ་ལོན་ཐམས་ཅད་བྱང་ཞིང་དག་པར་མཛད་དུ་གསོལ། དེ་ལྟར་
སྐྱབས་ཡུལ་དམ་པ་ཁྱེད་རྣམས་ཀྱི་མཁྱེན་པའི་ཡེ་ཤེས་ཀྱིས་
གཟིགས། བརྩེ་བའི་ཐུགས་རྗེས་དགོངས། མཛད་པའི་འཕྲིན་ལས་
ཀྱིས་སྐྱོང་། སྐྱོབ་པའི་ནུས་མཐུས་བསྲུང་བ་དང་། སྐྱབས་པ་དང་། 
སྦ་བ་དང་། བྱིན་གིས་བརླབ་པར་མཛད་དུ་གསོལ། ཞེས་འདོད་པའི་དོན་ལ་གསོལ་

བ་གང་མང་བཏབ་ནས། མཐར་སྐྱབས་ཡུལ་རྣམས་འོད་དུ་ཞུ་ནས་རང་ལ་ཐིམ་
པར་གྱུར། ཞེས་བརྗོད་ནས་སྐྱབས་ཡུལ་དཀོན་མཆོག་གསུམ་དང་རང་སེམས་མ་བཅོས་གཉུག་མ་དབྱེར་མེད་ཀྱི་

ངང་ལ་མཉམ་པར་བཞག་ནས། དགེ་རྩ་བྱང་ཆུབ་ཏུ་བསྔོ་བ་ནི། དགེ་བ་འདི་ཡིས་མྱུར་དུ་
བདག །དཀོན་མཆོག་གསུམ་པོ་འགྲུབ་གྱུར་ནས། །འགྲྲོ་བ་གཅིག་
ཀྱང་མ་ལུས་པ། །དེ་ཡི་ས་ལ་འགོད་པར་ཤོག །ཁྱོད་ལ་མཆོད་
བསྟོད་གསོལ་བ་བཏབ་པའི་མཐུས། །བདག་སོགས་གང་དུ་གནས་
པའི་ས་ཕྱོགས་སུ། །ནད་གདོན་དབུལ་འཕོངས་འཐབ་རྩོད་ཞི་བ་
དང་། །ཆོས་དང་བཀྲ་ཤིས་འཕེལ་བར་མཛད་དུ་གསོལ། །དཀོན་
མཆོག་གསུམ་པོ་ཁྱེད་སྐུ་ཅི་འདྲ་དང་། །འཁོར་དང་སྐུ་ཚེའི་ཚད་
དང་ཞིང་ཁམས་སོགས། །ཁྱེད་ཀྱི་མཚན་མཆོག་བཟང་པོ་ཅི་འདྲ་

བ། །དེ་འདྲ་ཁོ་ནར་བདག་སོགས་སྐྱེ་བར་ཤོག །དེ༌ནས། 

བཅོམ༌ལྡན༌འདས༌དེ༌བཞིན༌གཤེགས༌པ༌དགྲ༌བཅོམ༌པ༌ཡང༌དག༌པ
ར༌རྫོགས༌པའི༌སངས༌རྒྱས༌མགོན༌པོ༌འོད༌དཔག༌ཏུ༌མེད༌པ༌ལ༌ཕྱག༌
འཚལ༌ལོ༌མཆོད༌དོ༌སྐྱབས༌སུ༌འཆིའོ༌བྱིན༌གིས༌བརླབ༌ཏུ༌གསོལ། 
ཞེས༌ལན༌གསུམ༌བརྗོད་པའིམཐར། ཨེ༌མ༌ཧོ༔ ངོ༌མཚར༌སངས༌རྒྱས༌སྣང༌བ༌ 
མཐའ༌ཡས༌དང༌༔ གཡས༌སུ༌ཇོ༌བོ༌ཐུགས༌རྗེ༌ཆེན༌པོ༌དང༌༔ གཡོན༌ 
དུ༌སེམས༌དཔའ༌མཐུ༌ཆེན༌ཐོབ༌རྣམས༌ལ༔ སངས༌རྒྱས༌བྱང༌སེམས༌ 
དཔག༌མེད༌འཁོར༌གིས༌བསྐོར༔ བདེ༌སྐྱིད༌ངོ༌མཚར༌དཔག༌ཏུ༌མེད༌ 
པ༌ཡི༔ བདེ༌བ༌ཅན༌ཞེས༌ བྱ༌བའི༌ཞིང༌ཁམས༌དེར༔ 
བདག༌ནི༌འདི༌ནས༌ཚེ༌འཕོས༌གྱུར༌མ༌ཐག༔ སྐྱེ༌བ༌གཞན༌གིས༌ 
བར༌མ༌ཆོད༌པ༌རུ༔ དེ༌རུ༌སྐྱེས༌ནས༌སྣང༌མཐའི༌ཞལ༌མཐོང༌ཤོག༔ 
དེ༌སྐད༌བདག༌གིས༌སྨོན༌ལམ༌བཏབ༌པ༌འདི༔ ཕྱོགས༌བཅུའི༌སངས༌ 
རྒྱས༌བྱང༌སེམས༌ཐམས༌ཅད༌ཀྱིས༔ གེགས༌མེད༌འགྲུབ༌པར༌བྱིན༌ 
གིས༌བརླབ༌ཏུ༌གསོལ༔ ཏདྱཐཱ༌པཉྩ༌དྲི༌ཡ༌ཨ༌ཝ༌བོ་དྷ༌ནཱ༌ཡ༌སྭཱཧཱ༔ 
ཞེས༌དང༌། ཕྱོགས༌དུས༌རྒྱལ༌བ༌སྲས༌བཅས༌དགོངས༔ ཚོགས༌གཉིས༌ 



དྷརྨ་སྤྲོ་སྒར་སྐབས་ཀྱི་ཁ་ཐུན། 

22 
 

རྫོགས༌ལ༌རྗེས༌ཡི༌རང༌༔ དག༌གིས༌དུས༌གསུམ༌དགེ༌བསགས༌པ༔ 
དཀོན༌མཆོག༌གསུམ༌ལ༌མཆོད༌པ༌འབུལ༔ རྒྱལ༌བའི༌བསྟན༌པ༌ 
འཕེལ༌གྱུར༌ཅིག༔ དགེ༌བ༌སེམས༌ཅན༌ཀུན༌ལ༌བསྔོ༔ འགྲྲོ༌ཀུན༌ 
སངས༌རྒྱས༌ཐོབ༌གྱུར༌ཅིག༔ དགེ༌རྩ༌ཐམས༌ཅད༌གཅིག༌བསྡུས༌ཏེ༔ 
བདག༌གི༌རྒྱུད༌ལ༌སྨིན༌གྱུར༌ཅིག༔ སྒྲིབ༌གཉིས༌དག༌ནས༌ཚོགས༌ 
རྫོགས༌ཏེ༔ ཚེ༌རིང༌ནད༌མེད༌ཉམས༌རྟོགས༌འཕེལ༔ ཚེ༌འདིར༌ས༌ 
བཅུ༌ནོན༌གྱུར༌ཅིག༔ ནམ༌ཞིག༌ཚེ༌འཕོས༌གྱུར༌མ༌ཐག༔ བདེ༌བ༌ 
ཅན༌དུ༌སྐྱེ༌གྱུར༌ཅིག༔ སྐྱེས༌ནས༌པདྨ༌ཁ༌ཕྱེ༌སྟེ༔ ལུས༌རྟེན༌དེ༌ལ༌ 
སངས༌རྒྱས༌ཤོག༔ བྱང༌ཆུབ༌ཐོབ༌ནས༌ཇི༌སྲིད༌དུ༔ སྤྲུལ༌པས༌ 
འགྲྲོ༌བ༌འདྲེན༌པར༌ཤོག༔ ཅེས༌དང༌། རྒྱལ༌བའི༌དཀྱིལ༌འཁོར༌བཟང༌ 
ཞིང༌དགའ༌བ༌དེར། །པདྨ༌དམ༌པ༌ཤིན༌ཏུ༌མཛེས༌ལས༌སྐྱེས། ། 
སྣང༌བ༌མཐའ༌ཡས༌རྒྱལ༌བས༌མངོན༌སུམ༌དུ། །ལུང༌བསྟན༌པ༌ཡང༌
བདག༌གིས༌དེར༌ཐོབ༌ཤོག །དེར༌ནི༌བདག༌གི༌ལུང༌བསྟན༌རབ༌ཐོབ༌
ནས། །སྤྲུལ༌པ༌མང༌པོ༌བྱེ༌བ༌ཕྲག༌བརྒྱ༌ཡིས།  །བློ༌ཡི༌སྟོབས༌ཀྱིས༌
ཕྱོགས༌བཅུ༌རྣམས༌སུ༌ཡང༌།  །སེམས༌ཅན༌རྣམས༌ལ༌ཕན༌པ༌མང༌ 



དྷརྨ་སྤྲོ་སྒར་སྐབས་ཀྱི་ཁ་ཐུན། 

23 
 

བགི༌ཤོག ། ༈ འགྲྲོ་ལ་ཕན་བདེ་འབྱུང་བའི་གཞི་གཅིག་
པུ། །དཔལ་ལྡན་འབྲུག་པའི་བསྟན་པ་རིན་པོ་ཆེ། །ཕྱོགས་དུས་ཀུན་
ཏུ་དར་ཤིང་རྒྱས་པ་དང་། །འགྲྲོ་ཀུན་ཐབས་མཁས་དེ་ཡིས་གྲྲོལ་
གྱུར་ཅིག །ཡུལ་ལྗོངས་སྤྱི་དང་བྱེ་བྲག་འབྲུག་ཡུལ་འདིར། །མི་
མཐུན་ཉེར་འཚེའི་མིང་ཡང་མི་གྲགས་ཤིང་། །དཔལ་ལྡན་བླ་མའི་
སྐུ་ཚེ་བརྟན་པ་དང་། །དགེ་འདུན་སྡེ་རྣམས་དར་ཞིང་རྒྱས་པར་
ཤོག །ས་སྐྱོང་མི་དབང་ཆབ་སྲིད་བརྟན་པ་དང་། །འབངས་རྣམས་
བདེ་སྐྱིད་དཔལ་ལ་སྤྱོད་པར་ཤོག །འདི་ཡི་དགེ་བས་བསྟན་པ་
རྒྱས་པའི་གེགས། །བདུད་རིགས་རྣམས་དང་དེ་ཡིས་ཡིད་བསྐྱོད་
པས། །ལོག་པ་སྒྲུབ་པ་མཐའ་དག་ཚར་བཅད་ནས། །བསྟན་པའི་
རྒྱལ་མཚན་ཕྱོགས་བཅུར་བསྒྲེང་བར་ཤོག །གནས་འདིར་དཔལ་
འབྱོར་བྱིན་རླབས་མི་ཉམས་ཤིང་། །བསམ་སྦྱོར་ངན་པའི་གདུག་
རྩུབ་ཞི་བ་དང་། །བསླབ་གསུམ་རྣམ་དག་བསྟན་པ་གཅེས་འཛིན་
པའི། །དགེ་འདུན་ཚོགས་ཀྱི་གང་བའི་བཀྲ་ཤིས་ཤོག    །བཀྲ་ཤིས་ནི། 
རྡོ་རྗེ་འཆང་ཆེན་ཏིལླི་ནཱ་རོ་དང་། །མར་པ་མི་ལ་སྒམ་པོ་མཐའ་རྩ་

པ། །སྣ་ཕུ་པ་དང་དཔལ་ལྡན་འབྲུག་པ་སོགས། །དཀར་བརྒྱུད་བླ་
མ་རྣམས་ཀྱི་བཀྲ་ཤིས་ཤོག། རྒྱ་གར་པཎ་ཆེན་འབྲུག་ལ་བཀའ་
དྲིན་ཆེ། །པདྨ་འབྱུང་གནས་སྐུ་ལ་འདས་འཁྲུངས་མེད། །ད་ལྟ་ལྷོ་
ནུབ་སྲིན་པོའི་ཁ་གནོན་མཛད། །ཨུ་རྒྱན་རིན་པོ་ཆེའི་བཀྲ་ཤིས་
ཤོག །ཆོས་སྐུ་གཟུང་འཛིན་བྲལ་བའི་ངང་ཉིད་ལས། །ལོངས་སྤྱོད་
རྫོགས་སྐུ་འཇའ་མཚོན་ལྟ་བུ་ལ། །མཚན་དང་དཔེ་བྱད་ཕྱག་རྒྱ་ལྔ་
ཡིས་བརྒྱན། །ཡི་དམ་ལྷ་ཚོགས་རྣམས་ཀྱི་བཀྲ་ཤིས་ཤོག །ཡུལ་
ཉི་ཤུ་རྩ་བཞིའི་མཁའ་འགྲྲོ་དང་། །ཁྱད་པར་ཨུ་རྒྱན་དབེན་གནས་
སུ། །དམ་ཚིག་ཅན་རྣམས་སྲུང་མཛད་པའི། །མཁའ་འགྲྲོ་མ་རྣམས་
ཀྱི་བཀྲ་ཤིས་ཤོག །བཅོམ་ལྡན་འདས་ཀྱི་སྤྱན་སྔ་རུ། །སྒྲུབ་པ་
མཛད་པའི་གང་ཟག་ལ། །བུ་བཞིན་སྐྱོང་བར་ཞལ་བཞེས་པའི། ། 
ཆོས་སྐྱོང་སྲུང་མ་རྣམས་ཀྱི་བཀྲ་ཤིས་ཤོག །མི་འགྱུར་ལྷུན་པོ་སྐུ་ཡི་
བཀྲ་ཤིས་ཤོག །ཡན་ལག་དྲུག་ཅུ་གསུང་གི་བཀྲ་ཤིས་ཤོག ། 
མཐའ་བྲལ་འཁྲུལ་མེད་ཐུགས་ཀྱི་བཀྲ་ཤིས་ཤོག །རྒྱལ་བའི་སྐུ་
གསུང་ཐུགས་ཀྱི་བཀྲ་ཤིས་ཤོག །གནས་འདིར་ཉིན་མོ་བདེ་ལེགས་

མཚན་བདེ་ལེགས། །ཉིན་མོའི་གུང་ཡང་བདེ་ལེགས་ཤིང་། །ཉིན་
མཚན་རྟག་ཏུ་བདེ་ལེགས་པའི། །དཀོན་མཆོག་གསུམ་གི་བཀྲ་
ཤིས་ཤོག །སྟོན་པ་འཇིག་རྟེན་ཁམས་སུ་བྱོན་པ་དང་། །བསྟན་པ་ཉི་
འོད་བཞིན་དུ་གསལ་བ་དང་། །བསྟན་འཛིན་དཔོན་སློབ་བཞིན་དུ་
མཐུན་པ་ཡིས། །བསྟན་པ་ཡུན་རིང་གནས་པའི་བཀྲ་ཤིས་ཤོག ། 
བྱང་ཆུབ་སེམས་མཆོག་རིན་པོ་ཆེ། །མ་སྐྱེས་པ་རྣམས་སྐྱེ་འགྱུར་
ཅིག །སྐྱེས་པ་ཉམས་པ་མེད་པ་ཡང་། །གོང་ནས་གོང་དུ་འཕེལ་
བར་ཤོག །ཆོས་སྐུ་རྡོ་རྗེ་འཆང་ཆེན་མན་ཆད་ནས། །དྲིན་ཅན་རྩ་
བའི་བླ་མ་ཡན་ཆད་ཀྱིས། །བསྟན་འགྲྲོའི་དོན་དུ་སྨོན་ལམ་གང་
བཏབ་པ། །དེ་དག་ཐམས་ཅད་བདག་གིས་འགྲུབ་པར་ཤོག།    །། 

འཁོར་འདས་བྱེད་པོ་རང་སེམས་གཉུག་མའི་དོན།། 
དེ་ཉིད་རིག་པའི་ཐབས་ཚུལ་ཆོས་ཀྱི་གཞུང་།། 
སྤེལ་བའི་ཁང་བཟང་པདྨའི་དགའ་ཚལ་འདིར།། 
སྐལ་ལྡན་བུང་བའི་ཚོགས་རྣམས་དར་རྒྱས་ཤོག། 

those on the three paths below. 

May those who see or hear of these efforts 
generate Bodhi-mind,  

spend their lives devoted to the Buddha Dharma, 
and finally be reborn together in  

the Land of Ultimate Bliss. 
Homage to Amita Buddha! 

